
Pagu prus o mancu in su 330 a.C. sos

Cartaginesos fràigant in sa tzitade pùnica de

Terranoa una tzinta murària pro amparare

sa tzitade. In sa carrera de via Torino si

agatat su tretu chi s’est mantesu menzus,

chi est unu bìculu de s’istrutura a cara a

otzidente chi amparaiat sa tzitade in sa

parte chi faghet a làcana cun s’internu de

s’ìsula. 

Si agatant sos restos de una turre,

cussos de un'intrada e cussos de unu

tretu de sa cortina murària. Su muru est

fraigadu cun blocos de granitu mannos e

iscuadrados, e in carchi logu si podet

bìdere sa presèntzia de su “bugnadu”. 

A curtzu a inoghe, in sa piata de sos palatos

residentziales de via Acquedotto, dae sas duas

piràmides in bidru si podent bìdere sos restos de

un’àteru cantu de sos muros de amparu in ue est

istadu agatadu unu siddadu de monedas de sa

fine de su sèculu II d.C. in ue pro su prus b’aiat

monedas de s’imperadore Commodo.

